
''MEREKA sama sekali
tidak membelakangi

Hukum Allah dan Rasul
di dalam apa jua keadaan,

yang menjadikan
mereka terus dihormati

lagi digeruni''.
- Titah Sempena

Sambutan Maulud Nabi
Muhammad Sallallahu

Alaihi Wasallam
Tahun 1430 Hijrah /

2009 Masihi pada
12 Rabiulawal 1430 /

9 Mac 2009.

''DEMI masa. Sesungguhnya
manusia itu benar-benar
dalam kerugian. Kecuali

orang-orang yang beriman
dan mengerjakan

amalan-amalan soleh dan
saling berpesan untuk

mengikut yang haq serta
saling berpesan untuk

bersabar''.
- (Firman Allah Subhanahu

Wata'ala dalam Surah
al-'Asr).

TAHUN 65 / BILANGAN 3 1441

4.57 5.07 6.30 6.54 12.27 3.49 6.21 7.36

KENALKAN jenama tempatan
di pentas antarabangsa

Muka 21

Kehidupan makhluk
tanda kebesaran Allah

BANDAR SERI BEGAWAN, Ahad,
5 Januari. - Dalam penciptaan langit dan
bumi, pergantian siang dan malam banyak
memberikan pengajaran tanda kebesaran
Allah.

Alam sekeliling tidak akan habis
bahan untuk dijadikan renungan
seperti kehidupan burung-burung yang
mempunyai keistimewaan dan kebolehan
masing-masing.

Rasulullah Sallallahu Alaihi Wasallam
sendiri turut mendidik para sahabat di
dalam meningkatkan keimanan para
sahabat Baginda dengan mengambil setiap
kesempatan yang dilihat, yang didengar,
yang dirasa, yang dilalui untuk
mengingatkan pada akhirat.

Oleh : Haji Ariffin bin Mohd. Noor / Morshidi

Ke muka 4

MMPB buka tirai tahun
2020 Muka 3

KONSERT Persembahan
Amal MKM meriahkan JP

Muka 5

YSHHB bantu pelajar
memerlukan Muka 7

Selamat meluaran
seorang puteri

BANDAR SERI BEGAWAN, Ahad,
5 Januari. - Pada menjunjung titah perintah
Kebawah Duli Yang Maha Mulia Paduka
Seri Baginda Sultan Haji Hassanal
Bolkiah Mu'izzaddin Waddaulah ibni
Al-Marhum Sultan Haji Omar 'Ali
Saifuddien Sa'adul Khairi Waddien, Sultan
dan Yang Di-Pertuan Negara Brunei

Darussalam, Pejabat Kebawah Duli Yang
Maha Mulia Paduka Seri Baginda Sultan
dan Yang Di-Pertuan Negara Brunei
Darussalam dengan ini memaklumkan
bahawasanya Yang Amat Mulia
Pengiran Anak Isteri Pengiran Raabi'atul
'Adawiyyah binti Pengiran Haji Bolkiah,
isteri kepada Duli Yang Teramat Mulia

Paduka Seri Pengiran Muda 'Abdul Malik
ibni Kebawah Duli Yang Maha Mulia
Paduka Seri Baginda Sultan Haji Hassanal
Bolkiah Mu'izzaddin Waddaulah, dengan
izin Allah Subhanahu Wata'ala telah
selamat meluaran seorang puteri pada
Ahad, 10 Jamadilawal 1441 bersamaan
5 Januari 2020, jam 10.08 malam.

ISTERI kepada Duli Yang Teramat Mulia Paduka Seri Pengiran Muda 'Abdul Malik ibni Kebawah Duli Yang Maha Mulia Paduka Seri Baginda
Sultan Haji Hassanal Bolkiah Mu'izzaddin Waddaulah, iaitu Yang Amat Mulia Pengiran Anak Isteri Pengiran Raabi'atul 'Adawiyyah binti Pengiran
Haji Bolkiah dengan izin Allah Subhanahu Wata'ala selamat meluaran seorang puteri pada Ahad, 10 Jamadilawal 1441 bersamaan 5 Januari
2020, jam 10.08 malam.



HALUAN HARI ISNIN 14 JANUARI 2017NASIONALNASIONAL2

106 JANUARI 2020 BERSAMAAN 1441

BERUSAHA SEDAYA
UPAYA MERAIH AZAM

Pengusaha tempatan digalakkan
terajui industri pembinaan

MENTERI Pembangunan, Yang
Berhormat Dato Seri Setia Ir.
Awang Haji Suhaimi bin Haji Gafar
semasa berucap pada Majlis
Pelancaran LBD Circular pada
Sabtu, 26 Rabiulawal 1441H
bersamaan 23 November 2019M,
bertempat di Dewan Atria Simpur,
Ibu Pejabat Jabatan Kerja Raya.

Ke muka 11

'MENYENTUH mengenai 'local content' pula, adalah
diketahui bahawa negara kita banyak bergantung kepada

penggunaan bahan-bahan dan produk-produk dari luar
negara. Ke arah ini, apa yang dihasratkan ialah

syarikat-syarikat pembinaan di negara ini akan dapat
memberi keutamaan bagi penggunaan bahan dan produk

binaan tempatan atau dari pembekal-pembekal tempatan.
Ini akan dapat mendukung industri pembuatan dan

pembekal tempatan dan secara tidak langsung ia akan
memberikan manfaat kepada banyak pihak.

Menyentuh mengenai 'local employment' pula, industri
pembinaan masih dikuasai oleh pekerja-pekerja asing,

ini termasuklah jawatan-jawatan yang sebenarnya boleh
diisikan oleh anak-anak tempatan seperti pengurus,

jurutera, pemandu dan sebagainya. Kita semua faham,
pekerjaan dalam industri ini begitu mencabar dan

persaingan yang tinggi bagi anak-anak tempatan kita,
namun kita percaya masih terdapat ruang dan peluang

pekerjaan yang harus diambil oleh anak-anak
tempatan. Pencari kerja pula seharusnya tidak melepaskan
peluang ini kerana industri pembinaan adalah merupakan

industri ketiga terbesar yang memberikan peluang
pekerjaan untuk anak-anak tempatan.'

Oleh : Haniza Abdul Latif
Foto : Dk. Nur Hafilah Pg. Osman

MENTERI Kesihatan, Yang Berhormat Dato Seri Setia Dr. Awang Haji Md. Isham
bin Haji Jaafar selaku Pemangku Menteri Kebudayaan, Belia dan Sukan (empat, kiri)
semasa hadir pada majlis pembuka tirai Malam Minggu Pusat Belia (MMPB) (atas).
Sementara gambar kanan, Yang Berhormat memotong kek bagi menyambut Ulang Tahun
Pertama MMPB.

MMPB buka tirai tahun 2020

BANDAR SERI BEGAWAN,
Sabtu, 4 Januari. - Malam Minggu
Pusat Belia (MMPB) adalah
sebuah platform yang
menggabungkan para penggiat
industri kreatif Brunei untuk
bersama-sama mempamerkan
kreativiti, inovasi, seni dan
kebudayaan, hiburan juga
keusahawanan.

Sehubungan itu, MMPB
diteruskan lagi sebagai pembuka
tirai tahun 2020, di Pusat Belia,
Bandar Seri Begawan.

Hadir selaku tetamu kehormat,
Menteri Kesihatan, Yang
Berhormat Dato Seri Setia Dr.

Awang Haji Md. Isham bin Haji
Jaafar selaku Pemangku Menteri
Kebudayaan, Belia dan Sukan.

Turut hadir, Ahli-ahli
Majlis Mesyuarat Negara, Yang
Berhormat Awang Iswandy bin
Ahmad dan Yang Berhormat
Dayang Khairunnisa binti Awang
Haji Ash'ari; Setiausaha Tetap
(Pentadbiran, Kewangan dan
Estet), Kementerian Kebudayaan,
Belia dan Sukan (KKBS),
Pengiran Mohammad Amirrizal
bin Pengiran Haji Mahmud; dan
Timbalan Setiausaha Tetap
(Kebeliaan dan Kesukanan),
KKBS, Kolonel (B) Pengiran Haji

Maiddin bin Pengiran Haji Said.
Acara diserikan dengan

persembahan sketsa dan nyanyian
daripada artis-artis tempatan.

Kemuncak acara, Penyampaian
Anugerah Belia Kreatif Seni
Berpotensi dan Anugerah Belia
Kreatif Inovasi Terbaik.

Anugerah Belia Kreatif Seni
Berpotensi dimenangi oleh
Beatrice Shim, di mana beliau
menghasilkan lukisan mengenai
Creative Night Market dan
memberikan impak kepada orang
ramai, terutama para belia di
negara ini.

Bagi Anugerah Belia Kreatif
Inovasi Terbaik pula disandang
oleh Awang Abdullah Wafy
bin Haji Rosli dari Show
Time Creative Entertainment
Services Sendirian Berhad. Beliau

merupakan penganjur Beatbox
Competition pertama di
Brunei dan pernah mengikuti
pertandingan-pertandingan di luar
negara juga giat menggalakkan
para belia untuk menjadi proaktif
dalam bidang Beatbox.

Anugerah - anugerah
disempurnakan oleh Menteri
Kesihatan selaku Pemangku
Menteri Kebudayaan, Belia dan
Sukan, Yang Berhormat Dato
Seri Setia Dr. Awang Haji Md.
Isham.

Pada acara tersebut, Yang
Berhormat Menteri Kesihatan
selaku Pemangku Menteri
Kebudayaan, Belia dan Sukan juga
berkesudian memotong kek
bagi menyambut Ulang Tahun
Pertama MMPB.

Sasaran utama MMPB adalah

membabitkan penglibatan dalam
kalangan belia Brunei untuk
mengembangmajukan laungan
#sapotlokal dan memberikan
pendedahan kepada mereka untuk
memperjuangkan hasil karya,
seni kreatif dan keusahawanan
mereka.

MMPB bermatlamat untuk
menghidupkan dan memeriahkan
lagi Pusat Belia sebagai sebuah
pusat perkumpulan belia yang
sentiasa dinamik, kreatif dan
progresif.

Bagi mengikuti perkembangan
MMPB bolehlah melayari
Instagram @mmpb_bn atau
melalui Facebook Malam Minggu
Pusat Belia atau e-mel ke
malamminggupusatbelia @ gmail.
com bagi sebarang pendapat atau
saranan.

30 peniaga sertai
Ekspo Tahun Baharu 2020
TUTONG, Ahad, 5 Januari. -
Sebanyak 30 peniaga tempatan dan
luar negara menyertai Ekspo

Tahun Baharu 2020 yang diadakan
ruang legar Petani Mall, di sini.

Ekspo berkenaan menjual
pelbagai keperluan rumah
termasuk baju dan peralatan
sekolah, baju berjenama dan
berkualiti dengan harga berpatutan
serta makanan dan minuman.

Ekspo yang berlangsung dari
3 Januari hingga 12 Januari itu
bermula jam 12.00 tengah hari
hingga 9.00 malam.

Antara tujuan ekspo diadakan,

untuk memberikan peluang kepada
peniaga kecil-kecilan khasnya
peniaga tempatan agar mereka
dapat mengembangkan dan
membesarkan lagi perniagaan
mereka.

Ketika membuat tinjauan ke
ekspo berkenaan, Pelita Brunei
menemu bual salah seorang

Peniaga, Swailim anak Gawing,
antara lain menyatakan sambutan
daripada orang ramai sangat
menggalakkan.

Tambahnya, ini merupakan kali
kedua beliau menyertai ekspo
tersebut, yang mana beliau
menjual barangan pakaian dari
negara luar.

Berita dan Foto : Dk Vivy Malessa Pg Ibrahim

PENIAGA, Swailim anak Gawing,
menjelaskan bahawa sambutan
daripada orang ramai sangat
menggalakkan (kiri), sementara
gambar bawah kiri dan kanan,
suasana Ekspo Tahun Baharu
2020 yang diadakan ruang legar,
Petani Mall.

Kehidupan makhluk
tanda kebesaran Allah

Bandarku Ceria
tawarkan pelbagai

keunikan

BANDAR SERI BEGAWAN,
Ahad, 5 Januari. - Dengan
hasrat untuk mengekalkan warisan
masyarakat Brunei Darussalam,

penghasilan Dastar masih
dikembangkan sehingga ke hari ini
agar generasi baharu tertarik
dan kenal dengan tradisi

pemakaian Dastar.
Bermula minat dalam bidang

seni, Awang Haji Bakar Mansor
yang berasal dari Kampung Kasat
Mukim Lumapas kini terkenal
dengan pembuatan Dastar yang
ditambatnya sendiri.

Pelita Brunei semasa berkunjung
ke Bandarku Ceria, Awang Haji
Bakar Mansor mengadakan jualan
Dastar, iaitu Dastar Dewasa,
Dastar Kanak-kanak, Dastar
Souvenir, di samping menyediakan
Dastar untuk disewa.

Dengan tema 'Memperkasa
Dastar Melayu', kebanyakan
Dastar yang dihasilkannya adalah
kegunaan dalam Majlis
Perkahwinan, Majlis Mandi
Belawat dan sebagainya.

Di Bandarku Ceria itu juga,
para pengunjung berpeluang
menyaksikan dan merasakan
pengalaman menyentuh atau
memegang serta bergambar
bersama ular dan pelbagai
binatang yang lain.

Bagi Awang Samat bin Haji
Lasim dari Kampung Bebatik,

Kilanas menjelaskan, beliau
mengadakan pameran binatang
tersebut sejak tahun 2018, di
mana sambutan yang diberikan
oleh orang ramai sangat
menggalakkan.

Beliau mengalu-alukan orang
ramai untuk berkunjung ke
Bandarku Ceria untuk merasakan
pengalaman tersebut, di samping
mengambil gambar bersama
binatang-binatang berkenaan.

Sementara itu, Bandarku Ceria
juga dipenuhi dengan
jualan-jualan makanan, minuman,
pakaian dan sebagainya.

Bagi penggemar kopi boleh
mencuba Khal's Coffee untuk
merasakan keunikan kopi yang
mempunyai kalori yang rendah.

Pengurus Bersama Khal's
Coffee, Awang Mohd. Zulfadhli
Jali berkata, Khal's Coffee mula
beroperasi sejak tiga bulan lalu
dan sering mengadakan jualan
semasa Bandarku Ceria dan
Malam Minggu Pusat Belia.

Beliau berharap dengan
pengenalan jenama kopi tersebut
akan dapat menarik ramai
pelanggan, sekali gus menjana
pendapatan.

Manakala bagi Awang Adi bin

Hamzah yang juga Pengurus
Bersama Khal's Coffee
menjelaskan, mereka ingin
membuktikan bahawa sebagai
anak tempatan juga boleh
melakukan atau menghasilkan
sesuatu yang diinginkan dengan
adanya kerja keras dan usaha
berterusan.

Berita dan Foto : Haji Ariffin
Mohd. Noor / Morshidi

Berita dan Foto :
Saerah Haji Abdul Ghani

Perkara tersebut merupakan
perincian yang disampaikan oleh
Pegawai Tugas-Tugas Khas
Tingkat II, Unit Kaunseling dan

Kefahaman Agama, Kementerian
Hal Ehwal Ugama (KHEU),
Awang Muhammad Yussof bin
Haji Abd. Majid dengan tajuk
'Tanda-tanda Kebesaran Yang
Meningkatkan Iman' pada

Tazkirah Subuh yang diadakan
selepas Sembahyang Fardu Subuh
Berjemaah pada Program
'Masjidku Makmur, Negara
Berkat' di Masjid Omar 'Ali
Saifuddien, di sini.

Program pada sirinya kali ini
dikendalikan oleh KHEU
disokong oleh Jabatan Perdana
Menteri (JPM).

Hadir bersama-sama jemaah
masjid bagi menjayakan program

tersebut ialah Setiausaha Tetap,
KHEU, Dato Seri Setia Haji Abdul
Aziz bin Orang Kaya Maharaja
Lela Haji Yussof dan Timbalan
Setiausaha Tetap (Dasar dan
Keugamaan), KHEU, Awang Haji
Mohd. Serudin bin Haji Timbang.

Kehadiran jemaah
memakmurkan rumah Allah
diharapkan akan dapat
menghidupkan amalan sunnah
Baginda Rasulullah Sallallahu
Alaihi Wasallam dan dapat
menimbulkan rasa persamaan di
antara umat Islam dalam
melaksanakan sembahyang
berjemaah dan amal ibadat
bersama-sama.

Program 'Masjidku Makmur,
Negara Berkat' merupakan
sebuah program sama-sama
mengalu-alukan jemaah bagi
memakmurkan masjid dan
seterusnya secara istiqamah
(berterusan) mendirikan
Sembahyang Fardu Subuh secara
berjemaah pada awal waktu
di masjid.

Dari muka 1

PEGAWAI Tugas-Tugas Khas Tingkat II, Unit Kaunseling dan Kefahaman Agama, Kementerian Hal Ehwal Ugama (KHEU), Awang Muhammad Yussof bin Haji
Abd. Majid menyampaikan Tazkirah Subuh bertajuk 'Tanda-tanda Kebesaran yang Meningkatkan Iman' pada Program 'Masjidku Makmur, Negara Berkat'
di Masjid Omar 'Ali Saifuddien. Turut hadir mendengarkan, Setiausaha Tetap, KHEU, Dato Seri Setia Haji Abdul Aziz bin Orang Kaya Maharaja Lela Haji Yussof
dan Timbalan Setiausaha Tetap (Dasar dan Keugamaan), KHEU, Awang Haji Mohd. Serudin bin Haji Timbang.

PENGURUS-PENGURUS Bersama Khal's Coffee, Awang Mohd. Zulfadhli Jali
bersama Awang Adi bin Hamzah, di mana para penggemar kopi boleh
mencuba Khal's Coffee untuk merasakan keunikan kopi yang mempunyai
kalori yang rendah.

AWANG Haji Bakar Mansor
mengadakan jualan Dastar, iaitu
Dastar Dewasa, Dastar Kanak-kanak,
Dastar Souvenir, di samping
menyediakan Dastar untuk disewa.

AWANG Samat bin Haji Lasim
dari Kampung Bebatik, Kilanas
mengadakan Pameran binatang sejak
tahun 2018 dan sambutan dari orang
ramai juga sangat menggalakkan.

Oleh : Wan Mohamad Sahran Wan Ahmadi
Foto : Mohammad Hatral Hazmi Awang Abdul Hamid

ANTARA maskot yang turut memeriahkan MKM Live 2020 itu.

SETIAUSAHA Tetap Kementerian Kebudayaan, Belia dan Sukan (KKBS), Pengiran Haji Mohd. Hasnan bin Pg. Haji Ali Hassan (lima, kanan) dan Timbalan Setiausaha Tetap (Kebudayaan)
di KKBS, Dr. Siti Norkhalbi binti Haji Wahsalfelah (empat, kanan) hadir menyaksikan Konsert Persembahan Amal MKM (Majlis Kesejahteraan Masyarakat) - MKM Live 2020 (kanan),
sementara gambar kiri, penampilan kumpulan BruHaha yang juga juruacara konsert tersebut membuatkan para penonton tidak kering gusi dengan aksi spontan jenaka mereka.

Siaran Akhbar : Jabatan Laut dan Pelabuhan

Konsert Persembahan Amal
MKM meriahkan JP

JERUDONG, Sabtu, 4 Januari. -
Konsert Persembahan Amal
MKM (Majlis Kesejahteraan
Masyarakat) - MKM Live 2020
berlangsung meriah dengan variasi
muzik yang menghiburkan para
pengunjung yang datang di
Amphitheatre, Jerudong Park (JP)
di sini.

Hadir menyaksikan MKM
LIVE 2020, Setiausaha Tetap
Kementerian Kebudayaan, Belia
dan Sukan, Pengiran Haji Mohd.
Hasnan bin Pg. Haji Ali Hassan
dan Timbalan Setiausaha Tetap
(Kebudayaan) di KKBS, Dr.
Siti Norkhalbi binti Haji
Wahsalfelah.

Penyanyi dan penghibur tanah
air kita tidak kurang hebatnya,
masing-masing mendendangkan
nyanyian pelbagai genre.

Penampilan kumpulan lawak

BruHaha yang juga juruacara
dengan persembahan lawak jenaka
di konsert dari awal hingga
ke akhir membuatkan para
penonton tidak kering gusi
dengan aksi spontan jenaka
mereka.

Persembahan opera daripada
Maya juga menghiburkan para
penonton dengan bakatnya
dalam nyanyian opera meskipun
masih muda, namun dua buah
lagu yang dibawakannya sangat
mendayu di Amphitheatre, JP.

Aznniel diikuti Ela juga
menghiburkan dengan
persembahan masing-masing
daripada lagu single dan begitu
juga Ela dengan mendendangkan
lagu mandarin dan Greatest Love
of All. Lagu 'Jealous' kemudian
dibawakan oleh Kumpulan
JYZ dan membawakan lagu

sentimental klasik, Belaian Jiwa
dan Getaran Jiwa.

Sejurus selepas sesi rehat,
konsert semakin gempak dengan
adanya penyanyi tempatan kita
yang tidak asing dan begitu
terkenal di negara kita, Zad Peace
dengan lagu hitnya yang kini
selalu bermain di corong
radio, termasuk 'Kampung Boy'
dan lagu baharunya 'Bukan
Mudah'.

Kemudian, penampilan Fakhrul
Razi yang ditunggu peminat
memang tidak menghampakan
dengan nyanyian dan vokalnya
yang memukau menerusi lagunya
Salahkah Aku, diikuti Nikmat
Tak Terbatas yang diubah menjadi
irama Jazz dan Senyuman
Gelapmu serta menghiburkan
dengan nyanyian Keris Sakti
sebelum konsert melabuhkan
tirainya.

Selain nyanyian, turut juga
diadakan jualan di Amphitheatre,
JP yang juga turut
menyumbangkan sebahagian hasil

jualan mereka dalam inisiatif
bagi mengumpul dana bagi
membaik pulih kediaman salah

seorang klien, Dayang Jamping
binti Haji Shawal di Kampung
Madang.

Berhati-hati melalui
Terusan Timur

BANDAR SERI BEGAWAN, Sabtu, 4 Januari. - Pelaut-pelaut
adalah dimaklumkan bahawa kerja-kerja pemasangan boya
sementara bagi menggantikan Pancang yang hilang, bernama X3
di Terusan Timur dan kerja-kerja mewarnakan tanda-tanda
pelayaran laut sedang dijalankan sejak 23 Disember 2019 hingga
23 Mac 2020.

Kerja-kerja tersebut dilaksanakan oleh pihak Syarikat Hengyi
Industries Sdn. Bhd. dan akan menyebabkan pembatasan kepada
keselamatan pelayaran.

Isyarat Amaran yang disediakan Standard Light dan Symbols.
Pekerjaan akan dilaksanakan pada waktu siang hari sahaja.
Semboyan hon akan dibunyikan sebagai amaran kepada mana-mana
kapal yang melintas.

Pelaut-pelaut adalah dikehendaki untuk lebih berhati-hati apabila
belayar di kawasan tersebut.

Pihak Syarikat Hengyi Industries Sdn. Bhd. akan sentiasa
memantau perjalanan operasi tersebut.

Sila hubungi Awang Lim Chee Ming menerusi talian
+673 7101233 atau e-mel 10002096@pmb.hengyi.com sekiranya
memerlukan sebarang penjelasan mengenainya.

TERHIBUR dan tersenyum dengan persembahan yang disaksikan pada MKM Live 2020 tersebut.

TERMA DAN SYARAT :
1. Penyertaan dibuka kepada orang ramai yang berusia lingkungan 15 hingga 40 tahun,
yang terdiri daripada rakyat dan penduduk Negara Brunei Darussalam kecuali warga Jabatan
Penerangan.
2. Pendapat awda hendaklah ditaip jarak langkau dua baris dan panjang pendapat awda
mestilah antara 200 hingga 300 patah perkataan.
3. Nama penuh, nombor kad pengenalan, alamat lengkap dan nombor telefon
hendaklah disertakan dan dihantar kepada :

Bahagian PELITA BRUNEI, Jabatan Penerangan
Lapangan Terbang Lama, Berakas
Bandar Seri Begawan, BB3510
Negara Brunei Darussalam atau melalui e-mel :

SIDANG PENGARANG MINDA PEMBACA

pelita.brunei@information.gov.bn

TAJUK-TAJUK MINDA PEMBACA :
1. 'Keusahawanan Pemacu Brunei Maju'. Tarikh Tutup : 8 Januari 2020
2. 'Kepentingan Amalan Minum Air'. Tarikh Tutup : 15 Januari 2020
3. 'Bersama Memperkasa Belia Negara'. Tarikh Tutup : 22 Januari 2020

Berita dan Foto : Saerah Haji Abdul Ghani

PENOLONG Pesuruhjaya Polis, Dato Paduka Haji Awang Mohd. Hassan bin Pehin Penyurat Haji Awang Ahmad selaku
Pemangku Pengarah Jabatan Siasatan Jenayah hadir selaku tetamu kehormat dan menabur bunga rampai kepada
pelatih-pelatih rekrut Pasukan Polis Diraja Brunei (PPDB) yang diraikan pada Majlis Dikir untuk pelatih-pelatih tersebut
(atas dan kanan).

Oleh : Rohani Haji Abdul Hamid

PELATIH-PELATIH rekrut PPDB ketika membaca Dikir As-Salai dan Marhaban beramai-ramai.

Majlis Dikir sempena
Perbarisan Tamat Latihan

GADONG, Sabtu 4 Januari. -
Majlis Dikir merupakan salah satu
acara yang diselitkan di dalam
program upacara sebelum
perbarisan tamat latihan bagi
pelatih-pelatih rekrut Pasukan
Polis Diraja Brunei (PPDB).

Majlis Dikir yang
diungkayahkan oleh Pusat Latihan

Polis (PLP) yang berlangsung di
Dewan Serbaguna, PLP Gadong
melibatkan seramai 78 pelatih
pengambilan Polis Konstabel
Skuad 1/2019 serta 25 pelatih
pengambilan Polis Tambahan
(APO) skuad 1/2019.

Hadir selaku tetamu kehormat
ialah Penolong Pesuruhjaya Polis,

Dato Paduka Haji Awang Mohd.
Hassan bin Pehin Penyurat Haji
Awang Ahmad selaku Pemangku
Pengarah Jabatan Siasatan
Jenayah.

Turut hadir Pegawai-pegawai
Kanan, jemputan khas,
anggota-anggota PPDB serta
ahli-ahli keluarga para pelatih yang
diraikan.

Majlis dimulakan dengan bacaan
Surah Al-Fatihah beramai-ramai

yang dipimpin oleh salah seorang
pelatih Polis Konstable Lelaki
6766 Jaafar Sadiq @ Adeeq Aqiel
bin Abdullah dan juga merangkum
mengepalai bacaan Dikir As-Salai
dan Marhaban beramai-ramai.

Majlis kemudian diikuti dengan
acara menabur bunga rampai
dimulai oleh tetamu kehormat dan
disusuli oleh jemputan dan ahli
keluarga pelatih.

Sebelum mengakhiri majlis, Doa

Selamat dibacakan oleh 6766
Jaafar Sadiq @ Adeeq Aqiel bin
Abdullah.

Para pelatih akan menamatkan
latihan kepolisan dengan Upacara
Perbarisan Tamat Latihan yang
akan diadakan pada 9 Januari 2020
bertempat di Padang Kawad Besar
PLP setelah menjalani latihan
asas di PLP sejak 17 Jun 2019
bagi Polis Konstabel dan
APO.

Penjara 36 bulan atas
kesalahan menipu

BANDAR SERI BEGAWAN, Sabtu, 4 Januari. - Hukuman dijatuhkan
iaitu penjara selama 36 bulan terhadap Mohammad Khairuddin bin Haji
Jumat kerana melakukan kesalahan menipu. Hukuman bermula hari ini
selepas mengaku bersalah di hadapan Mahkamah Majistret Bandar Seri
Begawan oleh Magistrate Mohammad Marzuqi bin Sabtu.

Tertuduh melakukan penipuan pada bulan Julai, Ogos dan September
2019 di kawasan Masjid Omar 'Ali Saifuddien.

Tertuduh melakukan penipuan kepada mangsa, Sulaiman bin Haji
Abdullah untuk membuka akuan sebanyak BND300 untuk Skim
Perniagaan Pelaburan Emas.

Manakala pada 5 Ogos 2019 tertuduh telah berjumpa mangsa di
kawasan Masjid Omar 'Ali Saifuddien untuk menyakinkan mangsa
untuk melabur sebanyak BND200 bagi skim perniagaan pelaburan emas
dan tertuduh sekali lagi berjumpa mangsa untuk menipu agar mangsa
memberikan lagi wang sebanyak BND300 untuk memproses pulangan
pelaburan sejumlah BND77,000 dari skim yang tidak pernah wujud.

Sementara itu, pada 19 Ogos 2019 tertuduh berjumpa mangsa untuk
meminta bayaran sebanyak BND80 untuk membayar dirinya kerana
memproses pulangan skim perniagaan pelaburan emas. Manakala pada
24 Ogos 2019 tertuduh berjumpa lagi mangsa untuk meminta bayaran
sebanyak BND500 untuk memproses pulangan pelaburan sebanyak
BND135,000 dari Skim Perniagaan Pelaburan Emas. Tertuduh juga
menipu mangsa agar memberikan wang sebanyak BND4,100 untuk
memproses pulangan skim pelaburan.

Tertuduh seterusnya meyakinkan mangsa untuk mempercayai tentang
skim pelaburan emas dan mengarahkan agar mangsa memberikan wang
sebanyak BND300 lagi.

Tertuduh menggunakan wang hasil jenayah yang merupakan hasil
penipuan sebanyak BND2,800 untuk membeli enjin 50HP Yamaha.

Di bawah seksyen 420 kanun keseksaan, Bab 22 bagi kesalahan
berkenaan adalah penjara bagi suatu tempoh yang boleh dilanjutkan
sehingga tujuh tahun.

Pendakwaan terhadap tertuduh di buat oleh Timbalan Pendakwa
Raya, Muhammad Qamarul Affyian bin Abd. Rahman.

Siaran Akhbar dan Foto : Yayasan Sultan Haji Hassanal Bolkiah

Amalkan LIMA tip ini agar tidak mudah lupa dan mudah faham topik yang guru ajar

YSHHB bantu pelajar memerlukan
BANDAR SERI BEGAWAN,
Ahad, 5 Januari. - Seperti
kelazimannya diadakan setiap
tahun, Yayasan Sultan Haji
Hassanal Bolkiah (YSSHB) akan
menghulurkan bantuan kepada
pelajar-pelajar dalam bentuk
bantuan peralatan dan keperluan
persekolahan.

Usaha ini adalah selaras dengan
matlamat YSSHB sebagai amal
wadah Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara
Brunei Darussalam, iaitu sebagai
tanda pemedulian dan kasih
baginda kepada rakyat baginda.

Sehubungan itu, YSHHB
baru-baru ini mengadakan
Majlis Penyampaian Sumbangan
Peralatan dan Keperluan
Persekolahan bagi Sesi
Persekolahan Tahun 2020 di
Dewan Serbaguna, Kompleks
tersebut.

Majlis adalah kesinambungan
daripada majlis yang diadakan
pada 5 Disember dan 23 Disember
2019 lalu.

Pada majlis tersebut, seramai
256 pelajar, terdiri daripada 157
orang pelajar sekolah rendah dan

99 orang pelajar sekolah
menengah, dari sejumlah
91 buah keluarga yang kurang
berkemampuan di seluruh negara
menerima sumbangan bagi Sesi
Persekolahan Tahun 2020.

Adalah dihasrat sumbangan
itu akan dapat membantu
meringankan beban keluarga
dalam membuat persiapan
persekolahan anak-anak mereka.

Penyerahan bantuan
mencerminkan betapa Kebawah
Duli Yang Maha Mulia
melalui YSHHB mementingkan
pendidikan dan setiap pelajar tidak
sewajarnya tercicir disebabkan
ketidakmampuan membiayai
keperluan pembelajaran mereka.

Dalam konteks ini, YSHHB
berusaha bersungguh-sungguh
untuk mencapai hasrat Kebawah
DYMM dan memastikan
anak-anak daripada keluarga yang
kurang berkemampuan terbantu.

Sumbangan yang diterima oleh
setiap penerima adalah dalam
bentuk kupon, membolehkan
penerima membeli peralatan dan

keperluan persekolahan. Setiap
seorang pelajar menerima kupon
yang bernilai BND250.

Penyampaian sumbangan
tersebut amatlah bertepatan
dengan matlamat strategik
YSHHB dalam mendukung
pencapaian pendidikan yang
berkualiti dan saksama bagi semua
lapisan masyarakat.

Sumbangan tersebut dihasrat
bagi memeduli kebajikan dan hal
ehwal pendidikan pelajar-pelajar
yang kurang berkemampuan bagi
meningkatkan motivasi mereka
untuk meraih kecemerlangan
dalam bidang pendidikan.

Di samping itu, sumbangan
tersebut dihasrat dapat membantu
meringankan beban perbelanjaan
keluarga dalam menyediakan
keperluan persekolahan anak-anak
mereka, khususnya bagi
persediaan Penggal Awal
Persekolahan Tahun 2020.

Sumbangan disampaikan oleh
Penolong Pengarah Urusan
YSHHB, Awang Haji Musthapa
bin Haji Matahir.

PENOLONG Pengarah Urusan Yayasan Sultan Haji Hassanal
Bolkiah (YSHHB), Awang Haji Musthapa bin Haji Matahir semasa
menyampaikan sumbangan kepada penerima-penerima Sumbangan
Peralatan dan Keperluan Persekolahan bagi Sesi Persekolahan Tahun
2020 (atas dan bawah).

ANTARA ahli keluarga penerima yang hadir pada Majlis Penyampaian Sumbangan Peralatan dan Keperluan
Persekolahan bagi Sesi Persekolahan Tahun 2020 di Dewan Serbaguna, YSHHB.

Berita dan Foto : Wan Mohamad Sahran Wan Ahmadi

PEMANGKU Pengarah Urusan Haji,
Kementerian Hal Ehwal Ugama
(KHEU), Awang Haji Abdullah bin
Haji Mohamad semasa ditemu bual
di Bangunan Tambahan KHEU.

Kemaslahatan
Jemaah Haji keutamaan

Jabatan Urusan Haji
BANDAR SERI BEGAWAN,
Ahad, 5 Januari. - Kemaslahatan
kesejahteraan para jemaah
haji menjadi keutamaan
Kementerian Hal Ehwal
Ugama (KHEU) melalui Jabatan
Urusan Haji termasuk
meneliti pelbagai sudut dalam
kepentingan dan kebajikan
para jemaah termasuk usaha-
usaha dalam aspek peningkatan
kuota yang diperuntukkan
oleh Kerajaan Arab Saudi dari
sebanyak 400 kuota sejak dari
tahun 2012.

Atas ihsan dan kemurahan
hati pihak Kerajaan Arab
Saudi, peningkatan jumlah
kuota diperuntukkan menjadi
sebanyak 1,000 kuota sejak
dari tahun 2017 sehingga
sekarang.

Pemangku Pengarah Urusan
Haji, KHEU, Awang Haji
Abdullah bin Haji Mohamad
semasa ditemu bual di
Bangunan Tambahan KHEU
turut menjelaskan, jumlah
pendaftaran untuk menjadi
jemaah haji juga begitu

menggalakkan dan semakin
meningkat dari setahun ke
setahun dan baki jumlah
senarai menunggu sebelum
pendaftaran bagi tahun ini
adalah sebanyak 4,177
orang.

Memandangkan jumlah kuota
yang diberikan begitu terhad,
mereka yang sudah mendaftar
itu dimasukkan dalam
senarai menunggu, yang
kemudiannya dipilih berdasarkan
senarai urutan pendaftaran.

Sementara itu, jumlah baki
tersebut belum lagi termasuk
bagi pendaftaran haji tahun
1441H, pihaknya setakat 2
Januari tahun ini sudah
menerima seramai 2,011 orang
dan dijangka akan meningkat
sebelum tarikh ditutup pada
1 Februari ini nanti dan
dari itu, secara keseluruhannya,
lebih 6,000 dalam senarai
menunggu.

Pihak jabatan menyarankan
agar pemohon mendaftar
sekali dalam satu kumpulan
keluarga kerana apabila terpilih

nanti, mereka disatukan dalam
satu kumpulan.

Walau bagaimanapun, tertakluk
kepada pemohon kerana
apabila terpilih nanti, adalah
sukar untuk menambah bilangan
ahli keluarga lebih-lebih lagi
kuota sudah dipenuhi oleh
bakal jemaah haji yang
terpilih pada tahun
berkenaan.

Awang Haji Abdullah seterusnya
menerangkan, jumlah baki dalam
senarai menunggu tersebut
dijangka akan dapat menunaikan
ibadah haji pada tahun 2021 -
2025 sementara, pemohon
yang mendaftar haji pada
tahun ini dijangka akan dapat
menunaikan ibadah Haji
pada tahun 2026 sehingga
seterusnya.

Tahun jangkaan bagi jumlah
berkenaan ialah dalam sekitar

lima ke enam tahun kadar
nisbah menunggu namun tempoh
berkenaan masih rendah
berbanding negara-negara lain
yang lama menunggu untuk
menunaikan Fardu Haji.

Walau bagaimanapun
tambahnya, jangkaan tersebut akan
berubah sekiranya berlaku
sebarang perubahan kepada jumlah
kuota yang diberikan oleh
Kerajaan Arab Saudi dan jika
terdapat kekosongan kuota yang
sedia ada.

Selain itu juga, Jabatan Urusan
Haji juga akan sentiasa berusaha ke
arah mempertingkatkan dan
memperbaiki lagi perkhidmatan
demi hal ehwal kebajikan
dan kesejahteraan para Jemaah
Haji melalui post-mortem yang
dijalankan dengan Kerajaan Arab
Saudi dan beberapa agensi yang
berkaitan.

Berita dan Foto : Aimi Sani

Siaran Akhbar dan Foto : Kementerian Hal Ehwal Ugama

MOHAMMAD Alipah bin Lamat
didapati mencuri dalam dua kes
berasingan.

PARA pelajar Tahun 9 dan Tahun 10 SMK yang hadir ketika mendengarkan taklimat pada Program RRP tersebut
(atas dan bawah).

PENGETUA Sekolah Menengah Katok (SMK), Dayang Penroose Saleha binti Haji Mohd. Salleh yang hadir selaku tetamu
kehormat pada Program Rakan Remaja Penerangan (RRP).

PENOLONG Pegawai Penerangan,
Dayang Hajah Noorhijrah binti Haji
Idris ketika menyampaikan taklimat
'Raja Kita, Menghayati Bendera dan
Lagu Kebangsaan Negara Brunei
Darussalam'.

Program RRP suntik
semangat kenegaraan pelajar

BANDAR SERI BEGAWAN,
Sabtu, 4 Januari. - Program Rakan
Remaja Penerangan (RRP)
dihasrat untuk mendekati
para remaja di sekolah-
sekolah supaya mereka peka
dengan perkembangan semasa
serta menanamkan semangat
kenegaraan dan tanggungjawab
sosial dalam kalangan remaja.

Sehubungan itu, Jabatan
Penerangan melalui Unit
Kenegaraan, Bahagian
Kenegaraan dan Kemasyarakatan
meneruskan lagi Program RRP ke

Sekolah Menengah Katok (SMK),
di sini.

Hadir selaku tetamu kehormat
pada majlis tersebut ialah Pengetua
SMK, Dayang Penroose Saleha
binti Haji Mohd. Salleh.

Turut hadir pada majlis
berkenaan ialah Pegawai
Penerangan, Awang Mohammad
Hisyam bin Idris selaku Ketua
Unit Kenegaraan, tenaga pengajar
serta 315 pelajar Tahun 9
dan Tahun 10 sekolah berkenaan.

Dalam ucapan alu-aluan
daripada Pengetua SMK antara
lain menjelaskan, menerusi
Program RRP tersebut, para
pelajar diharap akan dapat manfaat
yang berguna.

Di samping itu katanya, program
tersebut akan dapat menyuntik
semangat kenegaraan dalam
kalangan para pelajar.

Pada majlis itu, taklimat 'Raja
Kita, Menghayati Bendera dan
Lagu Kebangsaan Negara Brunei
Darussalam' disampaikan oleh
Penolong Pegawai Penerangan,
Dayang Hajah Noorhijrah binti
Haji Idris diikuti dengan tayangan
video klip 'Kibarkan Bendera
Negara dengan Megah'.

Acara kemudiannya diserikan
dengan persembahan nyanyian
solo dari Jabatan Penerangan,
Awang Mohammad Nor
Amiruddin bin Haji Brahim serta
lawak jenaka dan kuiz kenegaraan
oleh Dayang Hajah Kasumawati
binti Haji Buntar dan Haji Mohd.
Firdaus bin Haji Salleh.

Dipenjara 12 bulan
kerana Sariqah

BANDAR SERI BEGAWAN,
Sabtu, 4 Januari. - Seorang lelaki
tempatan disabitkan bersalah
pada hari ini oleh Mahkamah
Tinggi Syariah, Bandar Seri
Begawan atas kesalahan
melakukan Sariqah (Curi) di
bawah Bab 55(3)(b) dari
Perintah Kanun Hukuman
Jenayah Syariah, 2013.

Mohammad Alipah bin Lamat
didapati mencuri dalam dua kes
berasingan.

Pada 4 Disember 2019,
pesalah didapati mencuri sehelai
jaket lengan panjang di salah
sebuah kedai di The Mall,
Gadong. Pesalah dijatuhi
hukuman penjara selama empat
bulan untuk kes ini.

Kes mencuri kedua pula

berlaku pada 20 Disember 2019,
di mana pesalah didapati
mencuri telefon bimbit iPhone
XS Max di salah sebuah kedai
di The Mall, Gadong. Bagi kes
kedua ini, pesalah dijatuhi
hukuman penjara selama lapan
bulan.

Dalam menjatuhkan
hukuman, mahkamah
mengambil kira rekod kesalahan
pesalah terdahulu, iaitu 10 kali
melakukan curi, di mana kali
terakhir adalah pada bulan
Januari 2019.

Mahkamah memperingatkan
bahawa mencuri itu suatu
perbuatan yang mengaibkan,
bukan sahaja kepada pesalah,
malah juga kepada keluarga
pesalah.

Kesalahan mencuri akan
dihukum di dunia dan akhirat
nanti. Justeru itu, mahkamah
menasihatkan pesalah agar tidak
mengulangi kesalahan mencuri
itu lagi dan memperbaiki diri.

Tarikh pemenjaraan pesalah
bermula dari pesalah ditahan
reman, iaitu 28 Disember 2019.
Hukuman dijalankan secara
berturut-turut selama 12 bulan
keseluruhannya.

Mahkamah juga
memerintahkan supaya barang
yang dicuri dikembalikan
kepada pemiliknya.

Pendakwaan dijalankan
oleh Pendakwa Syar'ie dari
Bahagian Pendakwaan Syar'ie,
Kementerian Hal Ehwal
Ugama.

Dari muka 2

Pengusaha tempatan digalakkan terajui industri pembinaan
HALUAN

Berita dan Foto : Hernie Suliana Haji Othman

PENGURUS Am Pusat Membeli
Belah Times Square, Dayang Amal
Majidah binti Haji Suhaili (kanan)
menyampaikan hadiah kepada
pemenang utama Kempen
Cabutan Bertuah Kali Ke-9 Tahun
2019 bagi Pusat Membeli Belah
Times Square, Dayang Norhani binti
Haji Wahab.

PARA PEMENANG Cabutan Bertuah Kali Ke-9 Tahun 2019 bagi Pusat Membeli Belah Times Square bergambar ramai bersama Pengurus Am Pusat Membeli Belah Times Square,
Dayang Amal Majidah.

Pemenang bertuah
bawa pulang hadiah menarik

BERAKAS, Ahad, 5 Januari. -
Tiket penerbangan pergi balik
ekonomi ke Kuala Lumpur untuk
dua orang menjadi milik Dayang
Norhani binti Haji Wahab setelah
terpilih sebagai pemenang cabutan
bertuah dalam cabutan ketiga
Kempen Cabutan Bertuah Kali
Ke-9 Tahun 2019 bagi Pusat
Membeli Belah Times Square.

Majlis berlangsung di Atrium,
pusat membeli belah berkenaan.

Pemenang kedua, Dayang
Sari Norain binti Haji Zainal
memenangi sebuah set televisyen
pintar (Smart TV) JVC 43 inci,
manakala pemenang ketiga,
Dayang Rosnah binti Usof
memenangi sebuah telefon pintar
Oppo A9.

Hadiah-hadiah disampaikan
oleh Pengurus Am Pusat Membeli

Belah Times Square, Dayang Amal
Majidah binti Haji Suhaili.

Terdahulu, hadiah lain berupa
telefon pintar dan tablet, jam
pintar, perabot, peralatan elektrik
rumah, baucar penginapan hotel
serta baucar untuk peralatan
elektrik, fabrik, makanan dan
penjagaan kulit turut disampaikan
oleh Pengurus Pemasaran
Times Square, Dayang Maznah
binti Badarudin dan Setiausaha
Pentadbiran Times Square,
Dayangku Amal Farhanah
Pengiran Haji Sabtu.

Sejumlah 30 ribu resit
diterima di sepanjang kempen
berlangsung dari Mei 2019 yang
mana setiap pelanggan layak
menyertai cabutan tersebut
tanpa memerlukan jumlah
pembelian yang dibuat dengan

penyewa-penyewa kedai di dalam
pusat membeli belah tersebut.

Cabutan kali pertama dan kedua
telah diadakan pada 23 Jun dan
13 Oktober 2019 yang lalu.

Acara seterusnya yang akan
berlangsung di Times Square ialah
Pesta Perusahaan Kecil dan
Sederhana (SME Fair) 2020 Edisi
Ketiga yang akan diadakan dari
14 hingga 19 Januari 2020.

Untuk maklumat lanjut,
bolehlah mengikuti akaun
Facebook, Instagram dan Twitter
rasmi Times Square Shopping
Centre.

Siaran Akhbar dan Foto : Al-Huffaz Management

SERAMAI 16 sukarelawan
menyertai Projek Burger Telur
bersempena dengan Hari Bertindak
(Day of Action) dan berjaya
menghasilkan 104 burger telur
untuk diagih-agihkan kepada orang
ramai yang berada di Bandarku
Ceria (atas sekali, kanan dan kiri).

104 burger telur
diagihkan

BANDAR SERI BEGAWAN,
Ahad, 5 Januari. - Projek Burger
Telur yang berlangsung selama
dua hari secara rasminya berakhir
hari ini.

Projek Burger Telur tersebut
diadakan bersempena dengan
Hari Bertindak (Day of Action)
dengan dibantu oleh B Lutanan
Management dan Kelab
Komuniti Belia Transformasi Biro
Kemasyarakatan.

Projek tersebut bertujuan
untuk menyedarkan kepentingan
memberi balik kepada komuniti,
memberikan kesedaran terhadap
pembangunan masyarakat
khususnya kepada golongan-
golongan belia dan juga membina
sifat kerjasama dan tolong
menolong sesama individu.

Projek diadakan di Kompleks
Sukan Sungai Asam yang disertai
seramai 16 sukarelawan.

Antara aktiviti yang telah
diadakan selama dua hari ialah
ice breaking dan pembahagian
kumpulan untuk penyediaan

burger telur.
Projek Burger Telur telah

menghasilkan sebanyak 104
burger telur dan diagih-agihkan
kepada orang ramai yang
berada di Bandarku Ceria,
pagi tadi.

KKBT berbagi rezeki
bersama yang memerlukan

BANDAR SERI BEGAWAN,
Sabtu, 4 Januari. - Berbagi
Rezeki sudah menjadi sinonim
dengan Kelab Komuniti Belia
Transformasi (KKBT), Pusat
Belia Bandar Seri Begawan
(BSB) dan boleh dikatakan
menjadi satu branding bagi kelab
tersebut.

Perkara tersebut antara yang
dikongsikan oleh Urusetia KKBT
Pusat Belia BSB dan Urusetia
Biro Seni dan Budaya, Dayang
Nurfarahiyah binti Yahya bersama
Pelita Brunei semasa Majlis
Penyampaian Bantuan Sokongan

kepada tiga buah sekolah swasta
di Daerah Brunei dan Muara
(DBM).

Dayang Nurfarahiyah yang
juga selaku Ketua Rombongan,
seterusnya berkata, Projek Berbagi
Rezeki KKBT adalah salah
satu aktiviti bersempena Hari
Bertindak (Day of Action -
DOA).

Tambahnya, bidang pendidikan
merupakan aspek penting dalam
kehidupan, bahkan pada
pembangunan negara, oleh yang
demikian dalam memacu
gagasan Wawasan Brunei 2035,

wajarlah golongan pelajar
diberikan perhatian, khusus
dalam hal ehwal kebajikan dan
kesejahteraan.

Menurutnya lagi, projek tersebut
ialah sebagai aktiviti khidmat
komuniti Ahli-ahli KKBT untuk
membantu institusi pendidikan
khasnya dan agensi kerajaan
amnya, di samping mewujudkan
semangat berihsan dan pemedulian
dalam kalangan masyarakat
Brunei.

Menyentuh mengenai
perancangan KKBT akan datang
jelasnya, kelab tersebut akan
menganjurkan beberapa aktiviti
bersempena Sambutan Jubli

Emas Pusat Belia BSB
penghujung Januari ini, termasuk
aktiviti-aktiviti pendidikan,
keagamaan, keusahawanan,
kemasyarakatan, seni dan budaya
juga kesukanan.

Aktiviti-aktiviti ini terangnya,
akan diadakan di sepanjang
tahun sesuai dengan gerakan
daripada keenam-enam biro yang
terdapat di dalam KKBT.

Terdahulu itu, rombongan
KKBT menyumbangkan
keperluan-keperluan pengajaran
dan pembelajaran kepada Sekolah
Wonderkids di Kampung
Jerudong, di mana sumbangan
keperluan tersebut diterima oleh

Pengetuanya, Dayang Noresma
Wahidayana Akkra binti Haji
Gahni.

Sementara itu, menerima bagi
pihak Sekolah Tadika Luqman
Darussalam di Jalan Jerudong,
Kampung Sengkurong 'A',
Guru Besar Sekolah Luqman
Darussalam, Dayang Rosiah binti
Hashim.

Rombongan juga meneruskan
pengagihan sumbangan ke
Sekolah Cahaya Bina Insan di
Kampung Kilanas.

Projek Berbagi Rezeki KKBT
disasarkan kepada beberapa
buah sekolah swasta dan
dua buah keluarga yang
kurang berkemampuan di sekitar
DBM.

Projek yang berlangsung
selama tujuh hari, bermula pada 23
hingga 29 Disember 2019 lalu,
membuka peluang kepada
orang ramai untuk sama-
sama menyumbangkan keperluan
pengajaran dan pembelajaran
dengan harapan bantuan
sokongan itu akan lebih
memberikan kemudahan juga
dapat mewujudkan suasana
pembelajaran yang inklusif dan
selesa, khususnya kepada
para pelajar.

DOA merupakan inisiatif
Jabatan Belia dan Sukan,
Kementerian Kebudayaan,
Belia dan Sukan untuk
menggalakkan para sukarelawan
bersatu dalam pengungkayahan
aktiviti yang boleh memberikan
manfaat kepada sejagat dan
komuniti.

Aktiviti khidmat komuniti
KKBT adalah untuk sama-sama
membantu pihak berkenaan,
menyediakan keperluan beberapa
peralatan sekolah bagi
menyumbang kepada
kesejahteraan seisi sekolah
amanya dan para penuntut
khasnya kerana penuntut
hari ini adalah pemimpin
dan penggerak negara masa
depan.

Oleh : Haniza Abdul Latif
Foto : Masri Osman

URUSETIA Komuniti Belia Transformasi (KKBT), Pusat Belia Bandar Seri
Begawan (BSB) dan Urusetia Biro Seni dan Budaya, Dayang Nurfarahiyah binti
Yahya menyampaikan sumbangan keperluan tersebut diterima oleh Pengetua
Sekolah Wonderkids, Dayang Noresma Wahidayana Akkra binti Haji Gahni di
Kampung Jerudong (atas), sementara gambar kanan, gembira... kanak-kanak
yang menerima bantuan KKBT ceria dengan sumbangan yang diterima.

KETUA rombongan KKBT, Nurfarahiyah semasa menyampaikan sumbangan keperluan pengajaran dan pembelajaran kepada Guru Besar Sekolah Luqman Darussalam, Dayang Rosiah
binti Hashim (kanan) juga kepada Sekolah Wonderkids di Kampung Jerudong, di mana sumbangan keperluan tersebut diterima oleh Pengetuanya, Dayang Noresma Wahidayana Akkra, seterusnya
berbual mesra bersama beliau (kiri).

TAWARAN BILANGAN
JDBM / Q / 106 / 2019

TAWARAN MENGGANTI BARU
ATAP BANGUNAN

FLAT PUTERI-PUTERI,
BANDAR SERI BEGAWAN,

NEGARA BRUNEI DARUSSALAM

Yuran Tawaran :
BND10.00

Tarikh tutup :
Selasa, 14 Januari 2020,

jam 2.00 Petang

TAWARAN BILANGAN
JDBM / Q / 100 / 2019

MEMBINA TEMPAT KERETA
BERATAP BERTEMPAT

JABATAN DAERAH BRUNEI DAN
MUARA,

LAPANGAN TERBANG LAMA
BERAKAS,

NEGARA BRUNEI DARUSSALAM

TAWARAN BILANGAN
JDBM / Q / 101 / 2019

MEMBEKAL DAN MEMASANG
LAMPU CUCUL

BERTEMPAT DEWAN
KEMASYARAKATAN LAMBAK

KANAN I, MUKIM BERAKAS 'B',
NEGARA

BRUNEI DARUSSALAM

Yuran tawaran :
BND10.00

Tarikh tutup :
Selasa, 14 Januari 2020, jam 2.00

Petang

OUTWARD BOUND
BRUNEI DARUSSALAM

(OBBD)

BILANGAN SEBUT HARGA :
KKBS / OBBD / F-004 (08-2019)

MEMBEKAL PERALATAN /
MEMBEKAL DAN MEMBUAT

KONKRIT DI KAWASAN LUAR
PEJABAT BARU OUTWARD

BOUND BRUNEI DARUSSALAM
(OBBD)

TARIKH TUTUP SEBUT HARGA :
KHAMIS, 9 JANUARI 2020

JAM 2.00 PETANG

JABATAN
PENERBANGAN AWAM

KEMENTERIAN
PENGANGKUTAN

DAN INFOKOMUNIKASI

JABATAN PENGANGKUTAN DARAT
KEMENTERIAN PENGANGKUTAN DAN INFOKOMUNIKASI

RUJUKAN TAWARAN :
17 / JPD / JKSH / 20192020

TAJUK SEBUT HARGA :
TAWARAN PERKHIDMATAN

KANTIN DI KOMPLEKS LITAR
UJIAN DAN LATIHAN MEMANDU,

JABATAN PENGANGKUTAN
DARAT SG. AKAR BAGI TEMPOH

DUA (2) TAHUN

TARIKH TUTUP :
Selasa, 14 Januari 2020,

jam 2.00 Petang

KEMENTERIAN PERTAHANAN

JABATAN
PEMBANGUNAN
MASYARAKAT
KEMENTERIAN

KEBUDAYAAN, BELIA
DAN SUKAN

UNIT TEKNOLOGI
MAKLUMAT

DIVISYEN
PENGURUSAN KORPORAT

KEMENTERIAN
PEMBANGUNAN

JABATAN KERJA RAYA
KEMENTERIAN PEMBANGUNAN

JABATAN KERJA RAYA
KEMENTERIAN PEMBANGUNAN

TAWARAN NO. :
JPPK / LTK / 44 / 2019

MAINTENANCE OF GOLF COURSE
AT BERAKAS GARRISON,

ROYAL BRUNEI ARMED FORCES,
MINISTRY OF DEFENCE

BIL. TAWARAN :
JAPEM / 2020 / RENOVATIONS

PUSATBAHAGIATUTONG / WR

PERKARA :
RENOVATIONS FOR PUSAT

BAHAGIA TUTONG

DIBUKAKAN KEPADA PEMBO-
RONG-PEMBORONG YANG

BERDAFTAR
DI DALAM KELAS : V & VI SAHAJA

KATEGORI : [KA01]

TARIKH MENGAMBIL DOKUMEN
TAWARAN PADA :

18 DISEMBER 2019 (RABU)

TARIKH AKHIR MENGAMBIL
DOKUMEN TAWARAN PADA :

21 JANUARI 2020 (SELASA)
JAM 3.30 PETANG

TARIKH TUTUP TAWARAN PADA :
28 JANUARI 2020 (SELASA)

JAM 2.00 PETANG

BILANGAN :
JKR / DOR / SRC 26 / 2019

NAMA PROJEK :
PELEBARAN JALAN TUTONG

BERMULA DARI PERSIMPANGAN
JALAN JERUDONG MENUJU

PERSIMPANGAN LUGU

YURAN TAWARAN :
BND500.00 (TIDAK DIKEMBALIKAN)

E - DOKUMEN :
TIDAK ADA

DIBUKAKAN KEPADA
PEMBORONG-PEMBORONG YANG

BERDAFTAR
DI DALAM KELAS : IV, V &

VI SAHAJA KATEGORI : [KA01 / B01]

TARIKH MENGAMBIL DOKUMEN
TAWARAN PADA :

11 DISEMBER 2019 (RABU)

TARIKH AKHIR MENGAMBIL
DOKUMEN TAWARAN PADA :

7 JANUARI 2020 (SELASA),
JAM 3.30 PETANG

TARIKH TUTUP TAWARAN PADA :
14 JANUARI 2020 (SELASA)

JAM 2.00 PETANG

BILANGAN :
JKR / DOR / SRM 27 / 2019

NAMA PROJEK :
KEMAJUAN DAERAH TEMBURONG
- PEMBINAAN TUGU PERINGATAN

DI PUSING KELILING LABU DAN
PAPAN TANDA 'TEMBURONG'

DI PEKAN BANGAR

YURAN TAWARAN :
BND500.00 (TIDAK DIKEMBALIKAN)

E - DOKUMEN :
TIDAK ADA

KEMENTERIAN KEBUDAYAAN, BELIA DAN SUKAN

KEMENTERIAN KEBUDAYAAN,
BELIA DAN SUKAN

NEGARA BRUNEI DARUSSALAM

KENYATAAN TAWARAN

BILANGAN TAWARAN :
(01) KKBS / PTD / 1.1 / 76

TAJUK TAWARAN :
PEMBEKALAN PERALATAN ALAT

TULIS BAGI KEMENTERIAN
KEBUDAYAAN, BELIA DAN SUKAN

BILANGAN TAWARAN :
(02) KKBS / PTD / 1.1 / 76

TAJUK TAWARAN :
PEMBEKALAN PERALATAN

PEJABAT (TONER, INK DAN DRUM
PRINTER) BAGI KEMENTERIAN

KEBUDAYAAN, BELIA DAN SUKAN

TARIKH TUTUP TAWARAN :
Tidak lewat Selasa, 21 Januari 2020

jam 2.00 Petang.

JABATAN KASTAM DAN EKSAIS DIRAJA
KEMENTERIAN KEWANGAN DAN EKONOMI

TAWARAN KASTAM :
AUCTION / 1 / 2020

JUALAN LELONG KENDERAAN
JABATAN KASTAM DAN EKSAIS

DIRAJA,
NEGARA BRUNEI DARUSSALAM

TAWARAN KASTAM :
AUCTION / 2 / 2020

JUALAN LELONG BOT DAN KAPAL
JABATAN KASTAM DAN EKSAIS

DIRAJA,
NEGARA BRUNEI DARUSSALAM

JABATAN UKUR
KEMENTERIAN PEMBANGUNAN

JUALAN LELONG SECARA
TAWARAN SEBUT HARGA

TERTUTUP BAGI 1 BUAH PERAHU
GETAH DAN 5 UNIT ENJIN MOTOR

SANGKUT, PEJABAT KERAJAAN

JABATAN KERJA RAYA
KEMENTERIAN PEMBANGUNAN

NOTIS JUALAN BAGI BESI BURUK
DAN BARANG GUNA HABIS

TARIKH MULA :
ISNIN, 6 JANUARI 2020

TARIKH MELIHAT, MENGAMBIL
DAN MENGHANTAR BORANG

TAWARAN (WAKTU BEKERJA) :
6 JANUARI 2020 HINGGA 11

JANUARI 2020

ISNIN HINGGA KHAMIS
8.30 PAGI HINGGA 11.30 PAGI

1.30 PETANG HINGGA 3.00 PETANG

SABTU
8.30 PAGI HINGGA 10.30 PAGI

PETANG : TUTUP

TARIKH TUTUP MENGHANTAR
BORANG TAWARAN

KE DALAM PETI TAWARAN :
13 JANUARI 2020

SEBELUM JAM 9.00 PAGI (ISNIN)
(MEMBUKA PETI TAWARAN)

PARA pengunjung begitu gembira
menyertai acara Bandarku Ceria.
- Foto : Haji Ariffin Mohamad Noor /
Morshidi.

ACARA Sukan Ria Kampung Limau Manis termasuk
berlari dalam guni begitu menarik perhatian. - Foto :
Hamzah Mohidin.

ANTARA aksi perlawanan Tebuan
bertemu dengan Setia Perdana
baru-baru ini. - Foto : Mohammad
Hatral Hazmi Awang Abdul Hamid.

ANTARA aktiviti yang
disertai pada Program
Bandarku Ceria. - Foto :
Haji Ariffin Mohamad
Noor / Morshidi.

AKSI menarik pada
Pertandingan Tarian
Rentak Optima. - Foto :
Mohammad Hatral Hazmi
Awang Abdul Hamid.

Berita dan Foto : Noraisah Haji Muhammed

Berita dan Foto : Muhamad Akmal Haji Ali

GURU Besar Sekolah Rendah (SR) Lumut, Dayang Hajah Mizawati binti
Haji Marusin dan Ketua Guru Ugama, Dayang Lilisurayani binti Haji Abdul
Hamid ketika ditemu bual.

MURID-MURID Sekolah Ugama Pengiran Muda Mohamed Bolkiah (SU PMMB) Temburong semasa Kempen Kebersihan
di kelas masing-masing (kiri). Sementara gambar atas, sesi perkumpulan murid-murid sekolah ugama setelah
Solat Zuhur Berjemaah.

ANTARA aktiviti berpasukan yang disertai oleh Murid-murid SR Lumut.

Pasukan Awang Semaun juara

LUMUT, Sabtu, 4 Januari. -
Setelah menikmati cuti akhir
tahun 2019, kini sudah tiba masa
untuk kembali ke sekolah buat
Murid-murid Tahun 1 hingga 6
bagi Sekolah Rendah (SR) Lumut
bagi meneruskan Sesi Penggal
Persekolahan yang baharu

Tahun 2020.
Guru Besar SR Lumut, Dayang

Hajah Mizawati binti Haji
Marusin, semasa ditemu bual
menerangkan perancangan aktiviti
selama dua hari itu merupakan
program berpasukan di antara
murid-murid bagi membangkitkan

semula semangat mereka kembali
bersekolah.

Pihak sekolah menjadualkan
beberapa aktiviti sebelum
dan selepas Cuti Penggal
Persekolahan, selain membuat
persediaan juga persiapan untuk
kembali ke sekolah bagi
meneruskan sesi pembelajaran
penggal persekolahan yang
baharu.

Melalui acara yang
dikendalikan, semua murid
dibahagikan kepada empat
pasukan, terdiri daripada pasukan
Rumah Alak Betatar, Rumah Patih
Berebai, Rumah Nakhoda Ragam
dan Rumah Awang Semaun.

Aktiviti selama dua hari itu
dijuarai oleh pasukan Awang
Semaun bagi acara keseluruhan,
yang dikendalikan oleh tenaga
pengajar sekolah, Dayang Zenitta.

Sementara itu, Aktiviti
Bahagian Keagamaan Sekolah
dikendalikan oleh Ketua Guru
Ugama, Dayang Lilisurayani binti
Haji Abdul Hamid, mengongsikan
perancangan program keagamaan
sekolah berkenaan mengikut
keraian yang dijalankan seperti
acara bertahlil dan memeduli
kebajikan anak yatim semasa
bulan Ramadan dan sebagainya.

Guru-guru, ibu bapa dan

penjaga murid-murid berharap
murid-murid dan anak-anak
mereka akan menjadi orang yang
berjaya kepada agama bangsa dan

negara.
Musim pertama persekolahan

tahun ini bermula pada 2 Januari
2020 di seluruh negara.

SU PMMB mulakan Sesi
Pembelajaran Tahun 2020

TEMBURONG, Sabtu, 4 Januari.
- Selama lebih sebulan cuti
persekolahan ugama tahun 2019,

seluruh sekolah di negara ini
kembali meriah oleh murid-murid
yang gembira bertemu semula

kawan-kawan bagi memulakan
pembelajaran penggal pertama
Persekolahan Tahun 2020.

Sekolah Ugama Pengiran Muda
Mohamed Bolkiah (SU PMMB)
Temburong, dipilih sebagai tempat
tinjauan bagi menyaksikan
pelbagai kerenah murid-murid
yang gembira dan teruja kembali
memulakan persekolahan dan
tidak ketinggalan menyaksikan
gelagat sibuk guru-guru
mengendalikan aktiviti-aktiviti
sekolah.

Aktiviti di SU PMMB hari ini
bermula dengan Solat Zuhur
Berjemaah, diikuti dengan sesi
perkumpulan suai kenal di antara

guru-guru dengan murid-murid
sekolah ugama tersebut.

Setelah itu, murid-murid dan
guru-guru kembali ke kelas
masing-masing dan melakukan
aktiviti kempen membersihkan
kelas.

Aktiviti ini dilakukan adalah
supaya guru dan murid dapat
menjalankan sesi pengajaran
dan pembelajaran dengan
selesa dan murid-murid dapat
lebih fokus dan tenang

semasa sesi pembelajaran
dalam kondisi kelas yang bersih
dan kemas, kerana kebersihan
itu separuh daripada iman dan
Allah suka dengan orang yang
bersih.

Sementara itu, Guru Besar dan
guru-guru sekolah berkenaan turut
melahirkan harapan agar sesi
persekolahan tahun 2020 akan
lebih membanggakan, di samping
menghasilkan pelajar-pelajar yang
cemerlang dan berjaya.

Siaran Akhbar : Jabatan Perikanan

Siaran Akhbar dan Foto :
Sekolah Menengah Raja Isteri Pengiran Anak Saleha

ACARA Sukan Mini Fun dimulakan dengan sesi senamrobik disertai oleh para pelajar Sekolah Menengah Raja Isteri Pengiran Anak Saleha (SM RIPAS), Tutong.

ANTARA acara Sukan Mini Fun yang disertai oleh para pelajar sekolah.

Nelayan : Patuhi
syarat-syarat lesen

alat menangkap ikan

BANDAR SERI BEGAWAN, Sabtu, 4 Januari. - Jabatan Perikanan,
Kementerian Sumber-Sumber Utama dan Pelancongan mengingatkan
kepada para nelayan, terutama pemegang lesen alat menangkap ikan
yang dikeluarkan oleh Jabatan Perikanan, supaya akan sentiasa
mematuhi syarat-syarat lesen alat menangkap ikan yang
dikuatkuasakan pada masa ini, termasuk larangan untuk beroperasi
menangkap ikan di kawasan lingkungan 500 meter daripada sangkar
ikan terapung luar pantai perairan Negara Brunei Darussalam.

Mana-mana pemegang lesen alat menangkap ikan yang didapati
gagal mematuhi atau melanggar syarat lesen alat menangkap ikan yang
dikuatkuasakan tersebut adalah satu kesalahan.

Jika sabit kesalahan, boleh diambil tindakan di bawah Perintah
Perikanan, 2009, termasuk boleh dikenakan denda kompaun sehingga
BND1,000 atau didakwa di mahkamah yang boleh dikenakan hukuman
denda sehingga BND10,000 atau penjara sehingga satu tahun.

SM RIPAS anjurkan
Kem Sekolah Kembali 2020

TUTONG, Sabtu, 4 Januari. -
Sekolah Menengah Raja
Isteri Pengiran Anak Saleha
(SM RIPAS), Tutong baru-
baru ini menganjurkan Kem
Sekolah Kembali 2020 sempena
memulakan tahun persekolahan
baharu. Acara berlangsung selama
dua hari.

Pada hari pertama, acara
dimulakan dengan Solat Sunat
Dhuha dan diikuti dengan bacaan
Surah Yaa Siin dan Doa Tolak Bala
yang dipimpin oleh Awang Julaihi
bin Masri di Surau Sekolah.

Acara diteruskan dengan
perhimpunan di grandstand
sekolah yang dihadiri oleh
guru-guru dan pelajar-pelajar.
Perhimpunan turut dihadiri oleh
Pengetua SM RIPAS, Dayang
Hajah Amal Nuriyah binti Haji
Kumpoh; ucapan disampaikan
oleh Pegawai Kelompok 4 Kluster,
Dayangku Surayani binti
Pengiran Haji Mohd. Yasin dan
Timbalan Ketua Pentadbiran

SM RIPAS. Diikuti oleh sesi
senamrobik yang diketuai oleh
Khoo Chin Kai.

Acara diteruskan dengan
kempen kebersihan, diikuti dengan
Taklimat Keselamatan yang
dikendalikan oleh Kesihatan,
Keselamatan, Sekuriti dan Alam
Sekitar (HSSE); tayangan video
pendek mengenai keselamatan
kebakaran.

Sementara pada hari kedua,
acara diteruskan dengan Solat
Sunat Dhuha berjemaah, diketuai
oleh Awang Ashadi bin Haji
Kassim di Surau Sekolah.

Acara dimulakan dengan sesi
pemanasan badan yang diketuai
oleh Awang Noor Rulanuar bin
Lumpat (Jabatan PE) yang
berlangsung di grandstand sekolah
dan diteruskan dengan Sukan
Mini Fun yang disertai oleh para
pelajar sekolah.

Acara diakhiri dengan majlis
penyampaian hadiah kepada para
pemenang Sukan Mini Fun. Acara

dua hari tersebut dianjurkan oleh
Jabatan HEP, Jabatan Kaunseling
dan Kerjaya dan Jabatan CCA.

PARA pelajar diberikan Taklimat Keselamatan yang dikendalikan oleh Kesihatan, Keselamatan, Sekuriti dan Alam
Sekitar (HSSE).

Oleh : Dk. Siti Redzaimi Pg. Haji Ahmad
Foto : Ak. Mohd. Aminol Adi Azraie Pg. Haji Nikman

Siaran Akhbar :
Jabatan Kerja Raya

TEMPAT-TEMPAT duduk bagi
keselesaan dan keselamatan para
penuntut berteduh juga menunggu
ibu bapa atau penjaga mereka (kiri),
sementara gambar bawah, zebra
crossing yang disediakan untuk
keselamatan melintasi jalan raya.

JEJANTAS yang disediakn untuk kegunaan para penuntut dan pejalan kaki untuk menyeberang jalan raya.

Ibu bapa, komuniti perlu
pastikan keselamatan anak
BANDAR SERI BEGAWAN,
Sabtu, 4 Januari. - Musim
persekolahan sudah pun bermula
sejak 2 Januari lalu, di mana semua
sekolah di seluruh negara dibuka
dan semua pelajar kembali ke
sekolah seperti biasa.

Dalam pada itu, dalam apa
jua situasi, keselamatan dan
kesejahteraan para pelajar
ketika berada di sekolah perlu
dititikberatkan demi menjaga
keamanan juga keharmonian
pelajar, tenaga pengajar dan
penjaga ketika berada di sekolah.

'Malang Tidak Berbau' adalah
perumpamaan merujuk kepada
risiko dan kemalangan yang ada di
mana-mana.

Keselamatan bukan sahaja dari
segi fizikal, tetapi ia termasuk
pemakanan, pergaulan dan
persekitaran.

Berikut adalah beberapa tip yang
boleh dijadikan panduan
untuk memastikan keselamatan
anak-anak biskita ketika berada di
sekolah.

Jangan membawa beg terlalu
besar dan berat, terutama sekali
bagi anak-anak kecil kerana beg
yang terlalu besar dan berat boleh
menjejaskan kesihatan tulang
belakang mereka.

Selain itu, beg yang besar
dan berat boleh mengganggu

pergerakan dan ketidak-
seimbangan badan yang tidak
mustahil akan mengundang
kemalangan.

Persekitaran tempat membeli
makanan juga penting
bagi mengelakkan anak-anak
keracunan makanan, pastikan
mereka tidak membeli makanan di
tempat yang terdedah kepada
bahaya keracunan dan persekitaran
yang kotor juga tidak
terjamin kebersihannya. Jelaskan
kepada mereka terlebih dahulu
kepentingan membeli makanan di
tempat yang bersih.

Ada baiknya untuk bersarapan
terlebih dahulu sebelum
memulakan perjalanan ke sekolah
kerana apabila bersarapan, mereka
dapat meningkatkan tenaga dan
metabolisme untuk memulakan
hari yang aktif, selain membantu
memberikan fokus juga
penumpuan baik semasa di dalam
kelas. Bahkan dengan sarapan
yang disediakan oleh ibu bapa
sendiri di rumah lebih terjamin
kebersihannya.

Keselamatan ketika menaiki
kenderaan adalah paling utama
dan pastikan mereka tahu
langkah-langkah keselamatan
ketika menaiki kenderaan.

Sebagai contoh jika mereka
menaiki bas ke sekolah, terangkan

kepada mereka bahaya bergurau
senda bersama kawan-kawan
ketika bas sedang bergerak. Pesan
kepada mereka agar tidak berdiri di
tangga pintu bas kerana takut
berlaku perkara yang tidak
diingini.

Keselamatan ketika melintas
jalan raya juga amat penting
dan anak-anak perlu diberikan
pendedahan keselamatan ketika
melintas di jalan raya. Pastikan
mereka tahu fungsi lampu isyarat
(lampu merah, kuning dan
hijau) untuk melancarkan
perjalanan.

Apa yang lebih penting sekali,
untuk sentiasa mengingatkan
mereka untuk tidak menumpang
kenderaan orang yang tidak
dikenali. Ini ialah pesanan yang
sangat penting. Pastikan anak-anak
tidak mudah terpengaruh dengan
umpan daripada orang yang

tidak dikenali yang cuba
untuk membawa mereka dalam
kenderaan orang yang tidak
dikenali kerana hal ini adalah
merbahaya bagi mengelakkan
sesuatu perkara yang tidak diingini
berlaku.

Alat tulis sekolah turut
memainkan peranan utama dalam
ciri-ciri keselamatan kerana
penggunaan alat tulis yang tajam
dan mempunyai risiko, seperti
gunting, pisau dan sebagainya
perlu diambil kira untuk
keselamatan anak-anak di sekolah.
Latih mereka menggunakan alat
tulis tersebut dengan betul.
Jelaskan kenapa alat tulis tersebut
tidak boleh disalahgunakan.

Peralatan senaman dan sukan
di sekolah seperti lembing dan
sebagainya tidak semestinya
selamat bagi anak-anak kita.
Pastikan mereka tahu

menggunakannya dengan betul
untuk mengelakkan kemalangan
pada diri sendiri dan
kawan-kawan.

Jangan lupa untuk menjelaskan
kepada anak-anak mengenai
bahaya bergurau senda dan
berlari-lari ketika di dalam kelas
atau ruang mahupun lorong yang
agak sempit. Objek seperti kerusi,
meja atau di luar kelas, seperti
lubang, longkang dan sebagainya
boleh mengundang bahaya kepada
anak-anak.

Terakhir sekali, jika anak
terlibat dengan aktiviti luar
seperti perkhemahan, lawatan
atau pakaian beruniform pastikan
kita tahu jadual program mereka.
Pesan kepada mereka agar sentiasa
mengikut segala nasihat dan
peraturan yang ditetapkan oleh
para guru sebagai langkah
keselamatan.

Pembaikan sistem
kolam penjernih,

penapisan air

BANDAR SERI BEGAWAN, Sabtu, 4 Januari. - Jabatan Kerja Raya
(JKR) ingin memaklumkan orang ramai, terutama penduduk Kampung
Kiarong dan Kampung Subok bahawa disebabkan oleh masalah sistem
kolam penjernih dan penapisan air di Loji Rawatan Air Bukit Barun,
pengeluaran air bersih akan berkurangan sehingga kerja-kerja
pembaikan selesai.

Walau bagaimanapun, JKR ingin memberikan jaminan kepada orang
ramai bahawa setiap langkah diambil untuk menangani masalah
tersebut dan JKR berusaha untuk melaksanakan pembekalan air
kembali seperti biasa secepat mungkin.

JKR juga ingin mengambil peluang ini untuk memohon kerjasama
semua pihak untuk berjimat cermat dalam penggunaan air dan
menghubungi Talian Darussalam 123 bagi pembekalan air bersih
melalui tanker atau sebarang aduan berhubung pembekalan air
bersih.

Sekali lagi, JKR ingin memohon maaf atas perkara ini dan ingin
berterima kasih atas kefahaman juga kesabaran orang ramai.

Oleh : Hezlinawati Haji Abdul Karim
Foto : Ihsan Atiqah Ismail

Oleh : Hajah Rosidah Haji Ismail
dengan kerjasama ABCi

Foto : Jabatan Penerangan dan
Ihsan ABCi

Indera SC tewas
di tangan Kasuka FC

BANDAR SERI BEGAWAN,
Ahad, 5 Januari. - Indera SC tewas
2 - 3 di tangan Kasuka FC pada
Perlawanan Persatuan Bola Sepak
Kebangsaan Negara Brunei
Darussalam (NFABD) Liga
Belia Di Bawah 19 Tahun yang
berlangsung di Padang dan
Balapan, Kompleks Sukan Negara
Hassanal Bolkiah, di sini.

Gol pembukaan perlawanan
hadir pada minit ke-17,
apabila Muhd. Hilmi berjaya
menjaringkan gol pertama Kasuka
FC apabila tendangan yang
dibuat terus membolosi gawang
pasukan lawan.

Ketinggalan dengan jaringan
0 - 1, maka pada separuh masa
kedua, Indera SC menggandakan
usaha untuk menyamakan
jaringan, namun masih gagal
membolosi barisan pertahanan
Kasuka FC, malah dikejutkan
dengan jaringan Kasuka FC pada
minit ke-47, hasil sepakan Md.
Aisan Aizuddin untuk terus

mendahului dengan jaringan,
0 - 2.

Selang empat minit kemudian,
nasib menyebelahi Indera SC,
apabila berjaya membolosi
gawang Kasuka FC melalui
tendangan Amirul Aizad pada
minit ke-51.

Tidak ingin mengalah, Kasuka
FC menjaringkan gol ketiga
melalui Md. Hadif Aiman pada
minit ke-72 untuk membolehkan

mereka terus mendahului di depan,
dengan 1 - 3.

Pada saat-saat akhir permainan,
iaitu pada minit ke-85, Indera SC
berjaya merapatkan jurang dengan
menjaringkan gol keduanya
melalui tendangan Md. Ishyra
Aqimin.

Kedudukan 2 - 3 kekal hingga
wisel penamat dibunyikan.

Sementara itu, pada perlawanan
berasingan yang berlangsung
di Padang NFABD menyaksikan
Setia Perdana menerima
kunjungan Panchor Murai FC,
di mana menyaksikan kemenangan
berpihak kepada Panchor Murai
FC dengan jaringan, 1 - 3.

Oleh : Dk. Siti Redzaimi Pg. Haji Ahmad
Foto : Dk. Nur Hafilah Pg. Osman

ANTARA aksi perebutan bola
di antara Indera SC (jersi merah)
dan Kasuka FC (jersi kuning)
pada Perlawanan Persatuan Bola
Sepak Kebangsaan Negara Brunei
Darussalam (NFABD) Liga Belia
Di Bawah 19 Tahun (kanan dan kanan
sekali).

PEMAIN Indera SC (jersi merah) dan Kasuka FC (jersi kuning)
ketika berebut bola pada perlawanan tersebut.

Pasukan NBD raih tempat kedua

BANDAR SERI BEGAWAN,
Ahad, 5 Januari. - Pasukan Negara
Brunei Darussalam merangkul
tempat kedua dalam Kejohanan
Petanque Piala Borneo Ke-9
dan Kejohanan Petanque
Inter-Club Borneo Ke-10, 2019

yang berlangsung baru-baru
ini di Gelanggang Petanque,
Kompleks Sukan Negara
Hassanal Bolkiah menerusi
BSB 4.

Sarawak pula mengukuhkan
penguasaan mereka apabila

menjuarai kedua-dua kejohanan
sekali gus merampas kembali
kejuaraan Piala Borneo daripada
juara bertahan dan pesaing sengit,
Sabah.

Sementara pasukan dari
Persatuan Sukan Petanque
Kuching (PSPBK MZ) yang
berpusat di Sarawak pula
memenangi gelaran Inter-Club
Borneo.

Sebanyak 90 pasukan menyertai

Kejohanan Petanque Inter-Club
Borneo termasuk 23 pasukan
daripada tuan rumah Negara
Brunei Darussalam, 30 pasukan
dari Sarawak dan Sabah, lima
pasukan dari Wilayah Persekutuan
Labuan dan sebuah pasukan
masing-masing dari Selangor dan
Aceh.

Hadir selaku tetamu kehormat
dan seterusnya menyampaikan
hadiah-hadiah kepada para

pemenang ialah Timbalan
Setiausaha Tetap (Pelancongan),
Kementerian Sumber-Sumber
Utama dan Pelancongan, Awang
Wardi bin Haji Mohammad
Ali.

Kejohanan tersebut dianjurkan
oleh Persekutuan Petanque Negara
Brunei Darussalam dengan
kerjasama Jabatan Belia dan
Sukan, Kementerian Kebudayaan,
Belia dan Sukan.

Berita dan Foto :
Ihsan Persekutuan Petanque Negara Brunei Darussalam

TIMBALAN Setiausaha Tetap (Pelancongan), Kementerian Sumber-Sumber Utama dan Pelancongan, Awang Wardi
bin Haji Mohammad Ali menyempurnakan penyampaian hadiah kepada pasukan Negara Brunei Darussalam (kiri) dan
seterusnya bergambar ramai (atas) pada Kejohanan Petanque Piala Borneo Ke-9 dan Kejohanan Petanque Inter-Club
Borneo Ke-10, 2019.

Berita dan Foto : Ak. Syi'aruddin Pg. Dauddin

PERBAHARUI AZAM, CAPAI MATLAMAT, USAHAKAN TERBAIK!

BERITA-BERITA HARIAN BOLEH DIIKUTI DI LAMAN SESAWANG :www.pelitabrunei.gov.bn

LEBIH BND1,600 hasil daripada hadiah
kemenangan lumba perahu diagihkan kepada
45 pekayuh Pasukan Lumba Perahu Mukim Saba
(PLPMS) pada Majlis Doa Kesyukuran dan
Penghargaan anjuran PLPMS pada 31 Disember
lalu.

24

BANDAR SERI BEGAWAN, Ahad, 5 Januari. - Awang Md. Khairul Anuar bin
Ramli dan Siaw Kim Tho, masing-masing muncul juara Kategori 10km Lelaki
dan Kategori 10km Wanita pada Larian Brunei 2020 (Brunei Run 2020) anjuran
Akif Media & Marketing semasa Bandarku Ceria, di Bandar Seri Begawan,
di sini.

Manakala, juara bagi Kategori 5km Lelaki dan Kategori 5km Wanita
disandang oleh Awang Mohd. Syazwi Iman bin Haji Zulkifli dan Chloe
Clarke.

Hadir selaku tetamu kehormat, seterusnya menyempurnakan
Penyampaian Hadiah kepada para pemenang Kategori 10km Lelaki
dan Kategori 10km Wanita, Setiausaha Tetap (Pentadbiran, Kewangan
dan Estet), Kementerian Kebudayaan, Belia dan Sukan, Pengiran
Mohammad Amirrizal bin Pengiran Haji Mahmud.

Sementara hadiah bagi juara Kategori 5km Lelaki dan Kategori
5km Wanita, disampaikan oleh wakil daripada McDonald's Brunei
selaku penaja utama larian tersebut.

Pemenang Kategori 10km Lelaki, Awang Md. Khairul Anuar
semasa ditemu bual berasa gembira dan berbangga kerana berjaya

menjuarai kategori tersebut, di mana latihan sebelum menyertai larian
tersebut bermula pada Mac 2019 lalu.

"Saya sangat gembira di atas kemenangan ini setelah berusaha gigih berlatih
bersama jurulatih saya, iaitu Awang Sulaiman daripada Jabatan Belia dan
Sukan, di mana latihan tersebut diadakan sebanyak enam kali seminggu," jelas
beliau lagi.

Awang Jame Azrin bin Haji Dulamit daripada Akif Media &
Marketing menjelaskan, Brunei Run 2020 antara lain bertujuan untuk
mengumpulkan lebih banyak Rakyat Brunei untuk mengikuti maraton
di negara ini.

"Alhamdulillah, Brunei Run 2020 mendapat sambutan yang luar biasa setelah
menerima penyertaan daripada luar negara seperti Amerika Syarikat, Republik
Czech, England, Republik Filipina, Republik Indonesia, Malaysia dan Rusia,"
jelas beliau lagi.

PEMENANG Kategori
10km Lelaki, Awang
Md. Khairul Anuar
semasa ditemu
bual.

SETIAUSAHA Tetap (Pentadbiran, Kewangan dan Estet), Kementerian
Kebudayaan, Belia dan Sukan, Pengiran Mohammad Amirrizal bin Pengiran
Haji Mahmud (depan, tiga dari kiri) bergambar ramai bersama para
pemenang Larian Brunei 2020 (Brunei Run 2020).

